
Né mbéshtetje té Nenit 4 paragrafi 3.6, Nenit 21 paragrafi 1 dhe Nenit 47 té Ligjit Nr.05/L-042
pér Rregullimin e Shérbimeve té Ujit (Gazeta Zyrtare e Republikés sé Kosovés Nr.4/2016, e
datés 14 Janar 2016) Autoriteti Rregullator pér Shérbime té Ujit nxjerr:

RREGULLORE NR. 03/2016
PER KARTEN E KONSUMATORIT TE SHERBIMEVE TE UJIT NE KOSOVE

KREU I: DISPOZITAT E PERGJITHSHME

Neni 1: Qéllimi

Qéllimi i késaj Rregullore éshté té themelojé marrédhéniet kontraktuese né mes té
konsumatoréve dhe Ofruesve té shérbimeve népérmes pércaktimit dhe zbatimit té
kérkesave né lidhje me:

1.1.  Pérmbajtjen minimale te kartés sé konsumatoréve dhe sistemit me té cilin Ofruesit
e shérbimeve e hartojné dhe e nxjerrin até pér konsumatorét e vet.
1.2.  Pérmbajtjen minimale dhe kushtet e kontratés pér shérbime me konsumatorét;
dhe
1.3. Pérmbajtjen minimale té faturés léshuar konsumatoréve pas ofrimit té
shérbimeve.

Neni 2: Fushéveprimi

1. Nga Ofruesit e shérbimeve kérkohet té nxjerrin Kartén e Konsumatorit pér té gjithé
konsumatoreét ekzistues dhe té ardhshém, me pérmbajtje minimale té pércaktuar me kété
Rregullore dhe duke pérfshiré ndryshimet, plotésimet dhe/ose zévendésimet qé i béhen
asaj nga Autoriteti kohé pas kohe.

2. Karta e konsumatorit gé do té nxjerrét né bazé té késaj Rregullore, do té pérmbledh
informacionet né lidhje me té drejtat dhe obligimet e konsumatorit, si dhe té drejtat dhe
obligimet e Ofruesit té shérbimeve gé kané té béjné me:

2.1.  Aplikacionin pér shérbime;

2.2. Lidhjen dhe zbatimin e kontratés pér shérbime;

2.3.  Faturimin, léshimin e Faturave dhe pagesén e faturave, si dhe té drejtén e
Ofruesve té shérbimeve né marrjen e masave ndéshkuese né rast t& mos-pagesés
sé faturave nga konsumatori;

2.4. Ndérprerjen e shérbimeve;

2.5.  Menaxhimin e kérkesave dhe ankesave té konsumatoréve.

3. Nga Ofruesit e shérbimeve kérkohet té lidhin kontratén pér shérbime me konsumatorét



duke pérdorur pérmbajtjen minimale té specifikuar né kété Rregullore dhe té i faturojné
konsumatorét ashtu sic éshté pércaktuar me kété Rregullore.

Neni 3: Pérkufizimet e pérgjithshme

Fjalét dhe shprehjet e pérdorura né kété Rregullore do té kené kuptimin si né vijim:

1.1. Autoriteti - Autoriteti rregullator pér shérbimet e ujit (ARRU) si autoritet i
pavarur, pérgjegjés pér rregullimin e veprimtarive té ofruesve té shérbimit né
Kosové;

1.2. Dité pune - ¢cdo dité pérvec té shtunés dhe té dielés, apo ndonjé dité tjetér qé
éshté festé zyrtare né Kosové;

1.3. Faturé - dokumentin komercial pér té paguar shérbimet e ofruara, e cila saktéson
sé paku shumén e borxhit pér pagesé dhe periudhén pér té cilén jané ofruar
shérbimet, té Iéshuar nga Ofruesi i shérbimeve tek konsumatori né gjuhét zyrtare
té Republikés sé Kosovés;

1.4. Gypi i lidhjes sé konsumatorit - gypin nga rrjeti shpérndarés i Ofruesit té
shérbimeve deri te ujématési i konsumatorit, apo deri te objekti i konsumatorit

(né rastet kur ujématési éshté brenda objektit té konsumatorit) i cili pérbéhet prej

dy pjeséve:

1.4.1. Gypi i shérbimit - pjesén e gypit té lidhjes qé shtrihet prej gypit
shpérndarés né rrugé deri te kufiri i pronés sé konsumatorit dhe
mirémbajtja e tij éshté pérgjegjési e Ofruesit té shérbimeve;

1.4.2. Gypi i furnizimit - pjesén e gypit té lidhjes prej kufirit t&é pronés sé
konsumatorit (d.m.th. brenda kufirit té pronés) dhe mirémbajtja e tij
éshté pérgjegjési e konsumatorit.

1.5. Karta e konsumatorit - dokumentin gé u jepet konsumatoréve nga Ofruesit e
shérbimeve, e cila éshté e bazuar né rregulloret e léshuara nga Autoriteti, i cili né
ményré té qarté thekson té drejtat dhe obligimet e ndérsjella mes konsumatorit
dhe ofruesit té shérbimeve, lidhur me shérbimet e ofruara;

1.6. Kategoria e konsumatoréve - kategoria e konsumatoréve té definuar si né vijim:

1.6.1. Konsumator shtépiak - konsumatori i klasifikuar nga Ofruesi i shérbimeve
si person i cili shfrytézon shérbimet né banesén e tij apo saj pér nevoja té
amvisériseé;

1.6.2. Konsumator komercial/industrial - personi, subjekti ligjor ose organizata
afariste e klasifikuar nga Ofruesi i shérbimeve si konsumator i cili
shfrytézon shérbimet pér apo né lidhje me ushtrimin e veprimtarisé sé
vet industriale apo komerciale té cilit do lloj;



1.7.

1.8.

1.9.

1.10.

1.11.

1.12.

1.13.

1.14.

1.15.

1.16.

1.17.

1.6.3. Konsumator institucional - subjekti ligjor i klasifikuar nga Ofruesi i
shérbimeve si autoritet geveritar, autoritet lokal, organizaté
ndérkombétare apo institucion i cili kryen veprimtarité té interesit té
pérbashkét apo publik dhe i cili nuk éshté i regjistruar si organizaté
afariste né pajtim me Ligjin pér shoqérité tregtare Nr. 02/L-123;

Komisionet késhilluese té konsumatoréve - komisionet e pérshkruara dhe té
themeluara né pajtim me nenin 26 té Ligjit Nr. 05/L -042;

Komision shqyrtues - komisionin i cili mund té rishikojé vendimet e Autoritetit
konform Ligjit Nr. 05/L -042;

Konsumator - personin i cili ka lidhur kontraté pér shérbime me ofruesin e
shérbimeve dhe/ ose merr shérbime nga Ofruesi i shérbimeve;

Kontrata e shérbimit - kontratén standarde e cila duhet té lidhet né mes té
Ofruesit té shérbimeve dhe konsumatorit e cila rregullon ofrimin e shérbimeve, té
drejtat dhe obligimet e paléve kontraktuese;

Lidhje e autorizuar - lidhjen né mes té objekteve té konsumatorit dhe rrjetit
shpérndarés té shérbimeve té ujésjellésit dhe ujérave té ndotura, té ofruara nga
ofruesi i shérbimeve né pajtim me kété ligj;

Lidhje e paautorizuar - lidhjen né mes objekteve té konsumatorit dhe rrjetit
shpérndarés pér shérbimet e ujésjellésit dhe ujérave té ndotura gé nuk éshté
kryer nga ofruesi i shérbimeve té ujésjellésit dhe ujérave té ndotura dhe né pajtim
me ligjin;

Licencé e shérbimit - leje e |éshuar nga Autoriteti me té cilén jepet autorizimi pér
ofrimin e shérbimit té ujit;

Letér pa vérejtje - shkresén nga Autoriteti ku deklarohet moskundérshtimi pér
¢farédo veprimi té cilés ajo i pérgjigjet;

Marréveshje pér pagesé - marréveshja e lidhur ndérmjet Ofruesit té shérbimeve
té ujit dhe konsumatorit pér pagesé té borxhit gé ka konsumatori ndaj Ofruesit té
shérbimeve;

Ndérmarrje Publike - ndérmarrjet e pérkufizuara me Ligjin pér Ndérmarrjet
Publike dhe qé funksionojné né bazé té Ligjit pér Shoqgéri Tregtare;

Ndérprerje - ndérprerjen e ofrimit té shérbimeve nga Ofruesi i shérbimeve pér
shkage té siguris€, operacionale, mospagesés sé faturave nga ana e konsumatorit
apo pér shkage tjera té pércaktuara me Ligjin Nr. 05/L -042;



1.18.

1.19.

1.20.

1.21.

1.22.

1.23.

1.24.

1.25.

1.26.

1.27.

1.28.

Objekti - lokacioni pér té cilin kérkohen apo ofrohen shérbimet;

Ofruesi i shérbimeve - ¢cdo ofrues i shérbimeve té ujésjellésit, ujérave té ndotura
dhe furnizuesit té ujit me shumicé;

Person — person fizik apo juridik i cili mund té jeté publik apo privat;

Person i cenueshém - ¢cdo person fizik, jeta ose shéndeti i té cilit konsiderohet té
jeté né rrezik, né mungesé té shérbimeve té ujit, me kusht gé ky fakt té
konfirmohet nga mjeku i licencuar ose cilido konsumator qé nga ana e Ministrisé
sé Punés dhe Miréqgenies Sociale konsiderohet si person i varfér, i cili rast iu éshté
béré me dije ofruesve té shérbimit té ujit se gézon té drejtén gé faturat e tij té
paguhen nga organet kompetente té mirégenies sociale;

Rrjeti i kanalizimit - gjitha asetet e shfrytézuara nga Ofruesi i shérbimeve pér
ofrimin e shérbimeve té ujérave té ndotura;

Rrjeti i ujésjellésit - té gjitha asetet e shfrytézuara nga Ofruesi i shérbimeve pér
ofrimin e shérbimeve té ujésjellésit;

Standard i shérbimeve - standardet e shérbimit qé zbatohen pér até shérbim né
pérputhje me legjislacionin aktual;

Shérbimet e kanalizimit - shérbimet né infrastrukturén fizike té cilat shérbejné
pér té pércjellur ujérat e ndotura;

Shérbimet e ujésjellésit - marrjen, pérpunimin dhe shpérndarjen e ujit pér
konsum njerézor si dhe operimi i rrjetit dhe objekteve pér até géllim;

Shérbimet e ujit -jané shérbimet e ujésjellésit, ujérave té ndotura dhe furnizimi i
ujit me shumicé;

Zona e shérbimit - rajonin ose komunat né té cilén Ofruesi relevant i shérbimeve
duhet té ofrojé shérbimet e tij né bazé té licencés sé shérbimit.

Neni 4: Rregullat e interpretimit

Né kété Rregullore:

1. Cdo fjalé dhe shprehje té pérdorura, té cilat nuk jané vecanérisht té definuara kétu dhe té
cilat mund té jené té pagarta, do té pérmbajné kuptimet si¢ jané té pércaktuara né aktet
ligjore ose né cfarédo tjetér ligj té aplikueshém né Republikén e Kosovés;



2. Referencat do té interpretohen sipas kuptimit té ¢do Rregullore té Iéshuar, ndryshuar,
plotésuar dhe/ose té zévendésuar nga Autoriteti kohé pas kohe né pajtim me autoritetin
gé i éshté dhéné Autoritetit; dhe

3.  Fjalét gé pérdoren né ¢farédo gjinie do té pérfshijné edhe gjininé tjetér;

Neni 5: Aplikueshméria

Té gjithé Ofruesit e shérbimeve jané té obliguar gé té jené né pajtim me dispozitat e késaj

Rregullore.

KREU I1: TE DREJTAT DHE OBLIGIMET

Neni 6: Té drejtat e konsumatoréve

1. Konsumatori ka té drejté qé:

1.1.

1.2.

1.3.

1.4.

1.5.

1.6.

1.7.

1.8.

1.9.

Té jeté i lidhur né sistemin e rrjetit té ujésjellésit dhe kanalizimit kurdo qé éshté e
mundshme teknikisht dhe ekonomikisht;

Té keté gasje né ményré jo-diskriminuese né shérbimet e ujit, qé i nénshtrohet
vetém lidhjes sé kontratés pér shérbime dhe pagesén e faturave pérkatése té
Iéshuara pér ato shérbime té ofruara;

Té i ofrohen shérbimet né nivelet minimale té cilésisé, sigurisé dhe rregullsisé té
pércaktuara nga Autoriteti dhe té jeté i informuar pér ato standarde té
shérbimeve né ¢do kohg;

Té keté njé faturim té drejté, té ligishém dhe transparent pér shérbimet e ofruara,
bazuar né rregulloren pérkatése té aprovuar nga Autoriteti;

Té jeté i informuar pér té drejtat dhe obligimet e tij té parapara né kartén e
konsumatorit dhe kontratén pér shérbime;

Té keté gasje né té gjitha shénimet personale té regjistruara né dosjet né kopje té
forté dhe/ose elektronike né regjistrin e konsumatoréve (bazén e té dhénave) té
Ofruesve té shérbimeve gé kané té béjné me até konsumatoré dhe té korrigjojé
¢farédo shénimi té pasakté té gjetur né dokumentet dhe té dhénat e tilla;

Té keté mbroijtje té konfidencialitetit té shénimeve personale té regjistruara dhe
té pérpunuara nga Ofruesit e shérbimeve né ményrén e paraparé né kété
Rregullore;

Té informohet nga Ofruesi i shérbimeve se ka kérkuar pélgimin nga Autoriteti pér
I[éshimin e shénimeve té tyre personale, informatat e pronésisé, si dhe pér
natyrén, pérshkrimin dhe llojin e té dhénave dhe informatave pér té cilén éshté
béré ai léshim dhe kérkesén pér té i nxjerré né drité;

Té ankohet pér ¢farédo fakti ose rasti gé¢ mund té shkaktojé kundérvajtje nga
Ofruesit e shérbimeve kundrejt obligimeve té tyre té imponuara nga karta e
konsumatorit, kontrata pér shérbime, ose nga ndonjé rregullore tjetér e



aplikueshme dhe/ose Urdhér té léshuar nga Autoriteti, dhe qé secila nga ato
ankesa té procedohet dhe trajtohet né ményré té drejté dhe me kohé nga
Ofruesit e shérbimeve.

Neni 7: Obligimet e konsumatorit

Konsumatori ka obligim gé té:

1.1.

1.2.

1.3.

1.4.

1.5.

1.6.

1.7.

1.8.

1.9.

1.10.

1.11.

Lidhé kontraté pér shérbime me Ofruesit e shérbimeve né kohén dhe ményrén e
pércaktuar né kété Rregullore;

Vazhdojé me pagesén e ploté dhe me kohé té té gjitha faturave té Iéshuara nga
Ofruesit e shérbimeve pér shérbimet e ofruara;

Vazhdojé me pagesé ose pérndryshe té rregullojé borxhet e vjetra, sipas
legjislacionit né fuqi;

Informojé Ofruesin e shérbimeve kur konsumatori éshté konsumator i
cenueshém;

Bashképunojé me Ofruesit e shérbimeve né té gjitha c¢éshtjet e arsyeshme, té
nevojshme, pér té lehtésuar ofrimin e shérbimeve;

Lehtésojé dhe lejojé qasje gjaté orarit té zakonshém té punés né ditét e punés
ose/apo né ¢do kohé dhe/ose ditéve tjera né rast té ndonjé emergjence té
Ofruesve té shérbimeve, né objektin e vet me géllim té instalimit, rehabilitimit,
largimit, riparimit, mirémbajtjes dhe inspektimit té té gjitha aseteve té vendosura
atje e qé jané pjesé e rrjetit té ujésjellésit;

Lehtésojé dhe lejojé gasjen Ofruesve té shérbimeve né objektin e tyre me qgéllim
té leximit té ujématésve qé tregojné harxhimin e ujit;

Respektojé paprekshmériné e ujématésve, t&€ mos manipulojé me ta dhe/ose té
vendosé ose té kryejé né ujématés ¢farédo pune gé nuk éshté e autorizuar nga
Ofruesit e shérbimeve;

Mbrojé dhe respektojé, né ¢cdo kohé, integritetin dhe pozitén e miré té aseteve té
vendosura né objektet e tyre té cilat jané pjesé e rrjetit té ujésjellésit dhe té
cfarédo aseti tjetér gé ka lidhje me dhe/ose té shfrytézohet pér dhénien ose
marrjen e shérbimeve, dhe té e pérdoré me kujdes até sipas specifikacioneve
teknike dhe udhézimeve té Ofruesit té shérbimeve, qofshin ato asete proné e
konsumatorit ose né pronési publike qé operohen nga Ofruesi i shérbimeve;
Riparojé, sa mé shpejté, rrijedhjet né gypat e ujésjellésit dhe instalime gé jané
pérgjegjési e konsumatorit;

Njoftojé, sa mé shpejté, Ofruesin e shérbimeve pér cfarédo faktesh ose
rrethanash gé kané mundési té shkaktojné ndonjé ¢’rregullim té furnizimit té
shérbimeve dhe/ose c¢farédo démtimi té aseteve qé jané pjesé e rrjetit té
ujésjellésit dhe/ose té pérdorura pér dhe né lidhje me dhénien ose marrjen e
shérbimeve, qé ndodhin né pronat e tyre.



Neni 8: Té drejtat e Ofruesve té shérbimeve

Ofruesi i shérbimeve do té keté té drejté té:

1.1.

1.2.

1.3.

1.4.

1.5.

1.6.

1.7.

1.8.

1.9.

1.10.

Faturojé konsumatorét pér shérbimet e ofruara sipas tarifave té ligjshme té
shérbimeve ashtu si¢c aprovohen nga Autoriteti kohé pas kohe;

Pranojé me kohé pagesén e faturave té |éshuara tek konsumatorét, té cilat jané
Iéshuar me shumat e ngarkuara sipas tarifave té ligjshme té Shérbimeve ashtu sic
aprovohen nga Autoriteti kohé pas kohe;

Grumbullojé, mirémbajé, pértérij¢ me informata té fundit, pérpunojé dhe
pérdoré té dhénat personale té konsumatoréve me géllim té vetém dhe ekskluziv
pér ofrimin e shérbimeve dhe faturimin pér kéto shérbime né pérputhje té ploté
me vendimet e Autoritetit né kété aspekt ashtu si¢ éshté caktuar me kété
Rregullore dhe/ose qé pércaktohet nga Autoriteti kohé pas kohe;

Shfrytézoj€, operojé, mirémbajé, riparojé dhe zévendésojé pasurité qé i pérkasin
pronés publike té shfrytézuara né lidhje me rrjetin e ujésjellésit dhe té
shfrytézuara pér dhe né lidhje me ofrimin ose pranimin e shérbimeve, sipas
kushteve té paragitura né Licencén pér shérbime gé Iéshohet nga Autoriteti pér
ofrimin e shérbimeve té tilla;

Operojé vetém né zonat e shérbimit té definuara né Licencén pér shérbime té
Iéshuar nga Autoriteti gé autorizon ofrimin e shérbimeve;

Procedojé me ndérprerje té menjéhershme pér ¢farédo lidhje té paautorizuar né
rrjetin e ujésjellésit ose né ndonjé prej aseteve ose sistemeve gé shfrytézohen pér
dhe né lidhje me dhénien ose marrjen e shérbimeve té ujit sipas vendimeve dhe
Rregulloreve té Autoritetit.

Procedojé me ndérprerje t& menjéhershme pér ¢farédo konsumatori né rast té
¢farédo crregullimi serioz ose mosfunksionimi né rrjetin e ujésjellésit ose né
ndonjé prej aseteve ose sistemeve gé shfrytézohen pér dhe né lidhje me ofrimin
ose marrjen e shérbimeve né rast té kércénimit té menjéhershém ose té
mundshém té rrezikimit té integritetit té atij rrjeti té ujésjellésit, té aseteve dhe
sistemeve tjera, té jetés njerézore ose ambientit, sipas Vendimeve dhe
Rregulloreve té Autoritetit.

Procedojé me ndérprerjen e konsumatoréve té cilét kané déshtuar té béjné
pagesén mé kohé ose té lidhin marréveshjet e pagesés pér faturat e léshuara pér
shérbimet, té llogaritura sipas tarifave té ligjishme té shérbimeve té aprovuara nga
Autoriteti kohé pas kohe;

Kérkojé gasje né objektet dhe lokalet e konsumatoréve mé géllim té matjes sé
harxhimit té ujit dhe pér ndonjé puné gé kérkohet pér riparim ose mirémbajtje,
inspektim ose mbrojtje té aseteve té rrjetit té ujésjellésit, ose té ndonjé prej
aseteve tjera ose sistemeve qé shfrytézohen pér dhénien ose marrjen e
shérbimeve né ményrén si¢ parashihet nga Autoriteti kohé pas kohe;

Kérkojé gasje né cfarédo prone tjetér publike ose private pér géllime té njéjta té
paraqgitura né paragrafin paraprak sipas procedurave dhe duke i respektuar
procedurat dhe kufizimet e paraqitura né legjislacionin i cili éshté né fuqi né



Republikén e Kosovés, mbi pronén dhe pasuriné e patundshme.

Neni 9: Obligimet e Ofruesve té shérbimeve

Ofruesi i shérbimeve do té jeté i obliguar gé té:

1.1.

1.2.

1.3.

1.4.

1.5.

1.6.

1.7.

1.8.

1.9.

1.10.

1.11.

1.12.

Respektojé té gjitha dispozitat dhe kushtet e Licencén pér shérbime gé do té
Iéshohen dhe zbatohen nga Autoriteti, pér té autorizuar ofrimin e shérbimeve;
Lejojé konsumatorét té lidhen né rrjetin e ujésjellésit dhe kanalizimit dhe/ose né
asetet dhe sistemet gé shfrytézohen pér dhe/ose né lidhje me ofrimin dhe
marrjen e shérbimeve, sipas kushteve té Licencén pér shérbime dhe/ose
dispozitave té kartés sé konsumatoréve kur té jeté e mundshme teknikisht dhe
ekonomikisht;

Ofrojé té gjithé konsumatoréve qé kérkojné até, shérbime té ujit, kur teknikisht
dhe ekonomikisht éshté e mundshme, sipas kushteve té Licencés sé shérbimeve
dhe/ose dispozitave té kartés sé konsumatorit;

Respektojé dhe pérmbushé obligimin ndaj interesit publik pér ofrimin e
shérbimeve né zonat rurale brenda zonave té tij té shérbimit, sipas kushteve té
Licencés pér shérbime dhe/ose dispozitave té kartés sé konsumatorit;

Faturojé konsumatorét vetém me tarifat e ligishme pér shérbime té llogaritura
dhe té faturuara né pérputhshmeéri té ploté me Urdhéresén tarifore, té léshuar
dhe ndryshuar kohé pas kohe nga Autoriteti dhe té mos ngarkojé konsumatorét
me cfarédo vlere tjetér té paautorizuar;

Sigurojé té mos angazhohet né ndonjé aktivitet ose biznes qé mund té jeté né
mos pajtueshméri me obligimet e shérbimeve publike gé rrjedhin nga kushtet e
Licencés pér shérbime, dispozitat e kartés sé konsumatorit dhe/ose né cfarédo
rregullore tjetér té ligjshme;

Respektojé pérmbushjen e Standardeve Minimale té Shérbimeve pér cilésing,
siguriné dhe rregullsiné e shérbimeve té parapara me Licencén pér shérbime, dhe
kartén e konsumatorit dhe/ose né ¢farédo rregullore tjetér té ligjshme;
Shfrytézojé né ményré ekonomike dhe té sigurojé mirémbajtje té duhur té
aseteve né pronési publike dhe/ose té ¢farédo pasurie private gé i pérket rrjetit té
ujésjellésit dhe/ose aseteve tjera dhe/ose sistemeve gé shfrytézohen pér dhe/ose
né lidhje me ofrimin dhe marrjen e shérbimeve sipas kushteve té Licencés pér
shérbime dhe/ose ¢farédo rregullore tjetér té ligishme;

Respektojé dhe pérmbush obligimet pér té informuar dhe pér té raportuar tek
Autoriteti si¢ parashihet né Licencén pér shérbime, kartén e konsumatorit,
dhe/ose né ¢farédo rregullore tjetér té ligjshme;

Ofrojé informacione konsumatoréve dhe/ose publikut té pérgjithshém sipas
kushteve té parapara né Licencén pér shérbime, kartén e konsumatorit, dhe/ose
né ¢farédo rregullore tjetér té ligjshme;

Regjistrojé konsumatorét qé jané konsumatoré té cenueshém dhe té ju ofrojé
shérbime té caktuara pér té pérkrahur dhe komunikuar me kéta konsumatoré;
Pranojé, té iu pérgjigjet, dhe trajtojé né ményré té drejté dhe né kohé, ¢cdo ankese

dhe té mbajé evidencé pér ato ankesa sipas kushteve té parapara né kartén e
konsumatorit dhe/ose ¢farédo rregullore tjetér té ligishme; dhe

1.13. Jeté pérgjegjés pér té siguruar ujé té pijshém sipas standardeve té cilésisé pér
konsum njerézor si¢ pércaktohet nga Instituti i Shéndetésisé Publike té Kosovés
kohé pas kohe, ose né mungesé té atyre standardeve, sipas Udhézuesit té
Organizatés Botérore pér Shéndetési.

KREU Ill: KARTA E KONSUMATORIT

Neni 10: Pérmbaijtja e kartés sé konsumatorit

Karta e konsumatorit éshté njé dokument gé krijon bazat e relacionit né mes té Ofruesit té
shérbimeve dhe konsumatoréve té saj. Ky dokument definon té drejtat dhe obligimet bazike té
konsumatoréve né raport me Ofruesin e shérbimeve dhe anasjelltas.

Neni 11: Gjuha e kartés sé konsumatorit

1. Karta e konsumatorit do té léshohet né gjuhét zyrtare gqé pérdoren né Republikén e
Kosovés dhe do té jeté né dispozicion pér konsumatorét nga Ofruesi i shérbimeve sipas
preferencés pér gjuhén qé e flet konsumatori.

2.  Nése konsumatori nuk ka paragitur ndonjé preferencé pér ndonjérén nga gjuhét gé
pérdoren né Republikén e Kosovés, Ofruesi i shérbimeve do t'ia léshojné konsumatorit
kartén e konsumatorit né gjuhén gé flitet mé sé shumti né zonén gjeografike té lokacionit
té objektit ku ofrohen shérbimet dhe/ose vendgéndrimit té konsumatorit.

Neni 12: Hartimi i kartés sé konsumatorit

Secili Ofrues i shérbimeve duhet té pérgatisé kartén e konsumatorit e cila pérfshiné sé paku
dispozitat e dhéna né kété Rregullore, mirépo Ofruesi i shérbimeve mund té shtojé edhe detaje
tjera sipas politikave té veta komerciale dhe té marrédhénieve me konsumatoré.

Neni 13: Shqyrtimi nga Autoriteti i kartés sé konsumatorit té Ofruesit té shérbimeve

Secili Ofrues i shérbimeve do té i dorézojé Autoritetit propozimin e vet té kartés sé
konsumatorit, ku ky i fundit do té e shqyrtojé brenda njézet (20) ditéve té punés pasi qé e ka
pranuar, ose do t'ia kthejé pér rishqyrtim versionin e njéjté ose do t'ia |éshojé njé “letér pa
vérejtje”.

Neni 14: Dhénia e kartés sé konsumatorit

1.  Ofruesi i shérbimeve, né cdo kohé&, do té mbajé kopje té mjaftueshme té kartés sé
konsumatorit pér té i shpérndaré falas nga njé kopje secilit konsumatoré té tij sipas
kérkesés dhe té keté kopje plotésuese né zyré pér konsumatorét e ri dhe anétarét e ri té
personelit té Ofruesit té shérbimeve.

2. Informatat plotésuese pér té gjitha detajet e plota teknike dhe/ose komerciale té
shérbimeve té ofruara do té jené né dispozicion falas né bazé té kérkesés té konsumatorit

gé i bén Ofruesi i shérbimeve.

Neni 15 : Shpérndarja e kartés té konsumatorit

1.  Ofruesi i shérbimeve duhet té shpérndajé kartén e konsumatorit tek konsumatorét e vet
dhe/ose tek publiku i pérgjithshém pérmes:

1.1. Publikimit té kartés sé konsumatoréve né fagen e internetit té Ofruesit té
shérbimeve dhe Autoritetit;

1.2. Mbajtjes sé kopjeve té mjaftueshme té shtypura té kartés sé konsumatoréve né
secilin version té gjuhéve zyrtare, né zyre té Ofruesit té shérbimeve.

Neni 16: Shpenzimet pér hartimin, shtypjen dhe publikimin e kartés sé konsumatorit

Ofruesit e shérbimeve do té jené pérgjegjés té vetém pér té gjitha shpenzimet qé kané té béjné
me hartimin, shtypjen dhe publikimin e kartés sé konsumatorit dhe do té pérfshijné té gjitha
kéto shpenzime né tarifat e shérbimeve.

Neni 17: Modifikimi i kartés sé konsumatorit

Ofruesi i shérbimeve paraprakisht do té i dorézojné pér shqyrtim Autoritetit cdo propozim pér
ndryshim esencial né kartén e konsumatorit, i cili shgyrtim béhet sipas Nenit 13 té késaj
Rregullore.

Neni 18: Shpérndarija e versionit té modifikuar té kartés sé konsumatorit

Brenda njé (1) muaji nga pranimi i Letrés pa vérejtje nga Autoriteti, Ofruesit e shérbimeve do té
shpérndajné ose publikojné né ueb fage versionin e modifikuar té kartés sé konsumatorit tek
konsumatorét dhe publiku i pérgjithshém, bazuar né Nenin 14 té késaj Rregulloreje.

KREU IV: KONTRATA PER SHERBIME

Neni 19: Pérmbajtja e kontratés pér shérbime

Nga té gjithé Ofruesit e shérbimeve kérkohet té lidhin me shkrim kontratén pér shérbime
me té gjithé konsumatorét, e cila do té pérmbajé kushtet themelore kontraktuese dhe
kushtet e aplikueshme pér ofrimin e shérbimeve.

1.1.  Kontrata pér shérbime duhet té pérmbajé informacionet e paragitura né Shtojcén
2 té késaj Rregullore, mirépo Ofruesi i shérbimeve mund té pérfshijé edhe
informata tjera plotésuese dhe/ose marréveshje qé nuk jané kontradiktore me
formén standarde pér kontratén pér shérbime.

1.2. Kontrata e shérbimeve duhet ti referohet késaj Rregulloreje dhe kartés sé
konsumatoréve.

Neni 20: Shqyrtimi i kontratés pér shérbime nga Autoriteti

Ofruesit e shérbimeve do té hartojné dhe dorézojné tek Autoriteti njé propozim (draft) té
kontratés pér shérbime té pérgatitur sipas kushteve té parashikuara né Shtojcén 2 té késaj
Rregullore.

Brenda njézet (20) ditéve té punés nga data e pranimit té propozimit (draftit) té kontratés
pér shérbime, Autoriteti do té dérgojé tek Ofruesit e shérbimeve qofté:

2.1. Letér pa vérejtje; ose

2.2. Propozim, plotésim pérkitazi me kushtet e vecanta té propozimit té kontratés pér
shérbime gé do té kené nevojé pér t'u pérfshiré, né ményré qé ajo kontraté e
propozuar té pérputhet me dispozitat e késaj Rregullore dhe/ose karakteristikat kyce
té kontratés pér shérbime si né Shtojcén 2 té késaj Rregullore.

Né rastin e paraparé né paragrafin 2.2 té Nenit 20, Ofruesit e shérbimeve do té pranojné
plotésimet, propozimet e kontratés pér shérbime té pércaktuara nga Autoriteti dhe do té
ri-dérgojné propozimin tek Autoriteti brenda dhjeté (10) ditéve té punés.

Pas pranimit té letrés pa vérejtje nga Autoriteti, Ofruesi i shérbimeve do té finalizojé
kontratén pér shérbime dhe do té fillojé procesin e nénshkrimit té asaj kontrate me té
gjithé konsumatorét e vet brenda katér (4) muajve nga data e finalizimit té kontratés pér
shérbime.

Neni 21: Modifikimi i kontratés pér shérbime

Ofruesit e shérbimeve né ¢do kohé mund té dorézojné tek Autoriteti propozimin pér
¢farédo ndryshimi esencial né kontratén pér shérbime dhe Autoriteti do té i shqyrtojé ato

ndryshime sipas Nenit 20 té késaj Rregulloreje.

Cfarédo modifikimi i kontratés pér shérbime qé do té lidhet nga Ofruesit e shérbimeve
me té gjithé konsumatorét e tyre do té béhet sipas rregulloreve té pércaktuara né Nenin
20 té késaj Rregullore.

KREU V: REGJISTRI | KONSUMATOREVE

Neni 22: Regjistrimi i konsumatoréve

Ofruesit e shérbimeve do té organizojné dhe mirémbajné njé regjistér té konsumatoréve
pér konsumatorét e tyre, i cili do té jeté né dispozicion pér té gjithé konsumatorét gé té
verifikojné pérfshirjen e tyre né até regjistér dhe saktésiné dhe kompletimin e té dhénave
té tyre personale té regjistruara né té.

Regjistri i konsumatoréve mund té pérdoret pér pérgatitjen dhe léshimin e faturave té
konsumatorit dhe komunikatave tjera me konsumatorét.

Ofruesit e shérbimeve do té pérgatisin me shkrim udhézimet pér konsumatorét té cilét
déshirojné té kontrollojné té dhénat e veta né regjistrin e konsumatoréve dhe dérgojné
kopjen e kétyre udhézimeve tek Autoriteti, i cili periodikisht do té i kontrollojé pér té
siguruar pajtueshmériné.

Neni 23: Pérmbaijtja e regjistrit té konsumatoréve

Shénimet qé do té dorézohen né regjistrin e konsumatoréve do té pérfshijné sé paku
shénimet vijuese:

1.1. Numrin personal té konsumatorit;

1.2. Adresén, e-mailin dhe numrin e telefonit personal té konsumatorit, i cili do té
shfrytézohet nga Ofruesit e shérbimeve né rast té dérgimit té faturés dhe
njoftimeve;

1.3. Adresén e vendit té punés;

1.4. Gjuhén e preferuar té komunikimit;

1.5. Numrin e anétaréve né bashkésiné familjare té konsumatorit;

1.6. Njé numér unik té kontos pér secilin gyp té lidhjes sé konsumatorit;

1.7. Emrin dhe adresén e konsumatorit dhe adresén e objektit gé i ofrohen
shérbimet;

1.8. Adresa ku duhet té i dérgohen faturat konsumatorit nése dallon prej ¢farédo
nga adresat e cekura né paragrafin 1.2.;

1.9. Kategoria e konsumatorit qé shfrytézon shérbimet, me qgéllim gé té llogariten

tarifat e shérbimeve té zbatueshme sipas tarifave té nxjerra né pajtim me
Rregulloren pér Tarifat e Shérbimeve;

1.10.
1.11.
1.12.
1.13.

1.14.

1.15.

1.16.

Diametri i lidhjes né rrjetin e ujésjellésit;

Numri identifikues, tipi dhe madhésia e ujématésit té& konsumatorit;

Hollésité e kontratés pér shérbime té nénshkruar me konsumatorin duke
pérfshiré datén e nénshkrimit dhe datén e hyrjes né fuqi;

Hollésité e ¢farédo kontrate té borxheve té vjetra dhe/ose ndonjé marréveshje
pér pagesé té béré me konsumatorin;

Llogaria debitore dhe kreditore e konsumatoréve qé shénon té gjitha té dhénat
pérkatése té historisé sé konsumatorit sipas faturave té Iéshuara dhe gjendja e
pagesés sé tyre gé nga krijimi i regjistrit té konsumatorit;

Cdo shénim gé evidenton konsumatorin si konsumator i cenueshém sipas Nenit
25 té késaj Rregullore;

Ofruesit e shérbimeve mund té shtojné ndonjé shénim plotésues qé ka réndési
pér punén e tyre efektive dhe ofrimin e shérbimeve tek konsumatorét si¢ jané
shénimet teknike pér lidhje né rrjetin e ujésjellésit, ujématésve dhe historiné
teknike té kétyre lidhjeve, si dhe té gjitha riparimet dhe punén pér mirémbajtjen
e béré né ato lidhje;

Eshté rreptésisht e ndaluar té pérfshihen shénimet vijuese né regjistrin e konsumatoréve:

2.1.
2.2.
2.3.
2.4.
2.5.

2.6.

Religjioni ose pérkatésia fetare e konsumatoréve;

Pérkatésia etnike e konsumatoréve;

Gjinia e konsumatoréve;

Pérkatésia politike e konsumatoréve;

Anétarésia e konsumatoréve né ndonjé shoqgaté tjetér, grup shoqgérore ose
organizateé té cfarédo lloji; dhe

Cfarédo shénimi tjetér privat i konsumatoréve gé éshté i pa nevojshém pér
ofrimin shérbimeve dhe c¢farédo shénim tjetér ruajtja e té cilit éshté e ndaluar
sipas secilit ligj tjetér té aplikueshém né Republikén e Kosovés.

Ofruesit e shérbimeve nga regjistri i konsumatoréve do té largojné ¢farédo shénimi té
ndaluar dhe/ose shénime personale té konsumatoréve qé konsiderohen si jo té
pérshtatshme pér té u ruajtur ose pérdorur nga:

3.1.
3.2.

3.3.

3.4.

Cfarédo urdhri té Autoritetit;

Cfarédo urdhri i léshuar nga cfarédo autoriteti kompetent né Republikén e
Kosovés;

Cfarédo urdhri i léshuar nga cfarédo institucioni té drejtésisé né Republikén e
Kosovés me juridiksion kompetent; dhe/ose

Cfarédo rekomandimi té Iéshuar nga Institucioni i Ombus-personit té Kosovés té
vértetuar dhe zbatuar nga Autoriteti.

Neni 24: Personat e cenueshém

1.  Ofruesi i shérbimeve, né regjistrin e konsumatoréve, do té regjistrojé nése konsumatori
éshté person i cenueshém ose ka ndonjé person té cenueshém gé jeton né objektet ku
banon konsumatori.

2. Ofruesii shérbimeve, né regjistrin e konsumatoréve pér konsumatorét e cenueshém do té
regjistrojé dhe sigurojé ményrén e komunikimit me kéta konsumatoré.

Neni 25: Formati i shénimeve né regjistrin e konsumatoréve

Secili Ofrues i shérbimeve do té mbajé shénimet qé kané té béjné me regjistrin e
konsumatoréve né letér dhe né ményré elektronike duke pérdorur ndonjé program kompjuterik
pérkatés pér menaxhimin e informatave.

Neni 26: Siguria dhe mbrojtja e té dhénave té konsumatoréve

1.  Ofruesit e shérbimeve do té ruajné té dhénat personale té konsumatoréve né regjistrin e
konsumatoréve né pajtim me legjislacionin né fuqi.

2. Ofruesit e shérbimeve gjithashtu do té:

2.1. Sigurojné té dhénat e ruajtura né regjistrin e konsumatoréve duke pérdorur
mekanizmat adekuat pér mbrojtje si¢ jané fjalékalimet, sistemet e alarmit té
ndérhyrjes dhe mjete tjera té pérshtatshme, si dhe duke kufizuar rreptésisht
numrin e punétoréve té autorizuar qé té kené qasje né regjistrin e
konsumatoréve;

2.2. | shmangen pérdorimit té té dhénave té konsumatoréve pér cfarédo qéllimi
tjetér pérve¢ atyre gé saktésisht dhe drejtpérdrejt lidhen me ofrimin e
shérbimeve;

2.3. | shmangen lejimit té qasjes né regjistrin e konsumatoréve cfarédo pale té treté
pérvec¢ Autoritetit dhe autoriteteve tjera kompetente gé kané autorizime té
garta pér gasje né regjistrin e konsumatoréve sipas c¢farédo ligji té aplikueshém
né Republikén e Kosovés.

Neni 27: Raportimi tek Autoriteti pér kontratén pér shérbime

Autoriteti do té vézhgojé zbatimin e nénshkrimit té kontratave pér shérbime pérmes raporteve
té rregullta té cilat Ofruesit e shérbimeve do té jené té obligueshém té i pérpilojné dhe
dorézojné tek Autoriteti sipas Nenit 40 té késaj Rregulloreje.

KREU VI: FATURA PER SHERBIMET E OFRUARA

Neni 28: Léshimi i faturés sé konsumatorit

Ofruesit e shérbimeve do té faturojné konsumatorét e vet ¢do muaj.
Faturat do té léshohen né formé té shtypur dhe dérgohen me posté, pérmes stafit té
Ofruesit té shérbimeve ose ndonjé personi té autorizuar nga Ofruesi i shérbimeve né

adresén e regjistruar té konsumatorit.

Shpérndarja e faturave té béhet duke u bazuar né legjislacionin né fugi pér mbrojtjen e té
dhénave.

Faturat do té jené né gjuhét zyrtare gé pérdoren né Republikén e Kosovés.

Neni 29: Pérmbajtja e faturés sé konsumatorit

Ofruesit e shérbimeve duhet té pérfshijné informatat vijuese né secilén faturé pér té
gjithé konsumatorét:

1.1. Numrin unik té faturés;

1.2. Numrin identifikues té konsumatorit né regjistrin e konsumatorit;

1.3. Kategoriné e konsumatorit (shtépiak, ose komercial-industrial, ose institucional);

1.4, Adresén e pronés ku jané ofruar shérbimet;

1.5. Shumat gé kérkohen nga konsumatori té paguajé, té ndara pér secilin shérbim, si
dhe shumén totale té borxhit;

1.6. Data deri kur konsumatori kérkohet té paguajé shumén e borxhit total té
paragitur né faturé;

1.7. Shuma totale e borxhit vijues dhe atij total duhet té tregohet qarté;

1.8. Metodat me té cilat konsumatori mund té paguajé faturén dhe informatat rreth

lehtésirave pér pagesé té parapara me rregullat pérkatése té Autoritetit, né
rastet kur konsumatori éshté duke pérjetuar véshtirési financiare;

1.9. Numri i telefonit, né dispozicion prej 24 orésh i Ofruesit té shérbimeve, pér
pranimin e pyetjeve/ankesave rreth faturés dhe shérbimeve tjera té ofruara;

Ofruesit e shérbimeve duhet ndaras té specifikojné tarifat dhe shumat e faturuara pér ¢do
shérbim né ¢do faturé té léshuar:

2.1. Vlerén e tarifave shprehur né monedhén zyrtare, pér secilin shérbim vegmas, té
aprovuara nga Autoriteti pér periudhén pérkatése té faturimit;

2.2. Shifrén e fundit dhe até paraprake té leximit té ujématésit shprehur né numér, si
dhe diferencén e kétyre dy numrave, shprehur né m?>;

2.3. Sasiné e vlerésuar té harxhimit té ujit shprehur né m?, né rastet e mungesés apo

mos funksionimit té ujématésit;

2.4, Shumeén e faturimit pér secilin shérbim té pérllogaritur né bazé té metodologjisé
sé faturimit té pérshkruar né Politikén Tarifore, dokument ky i Iéshuar nga
Autoriteti;

2.5. Cfarédo shume tjetér té faturimit né lidhje me ofrimin e shérbimeve si¢ jané:
shérbimet e ofruara me kérkesén e konsumatorit apo shérbimet dytésore té
rregulluara pérmes Politikés Tarifore té léshuar nga Autoriteti apo Rregulloreve
té brendshme té Ofruesve té shérbimeve té aprovuara nga Autoriteti, apo
shumat si shkak i déshtimit té konsumatorit qé té pérmbushé njé obligim si¢ jané
gjobat pér pagesa té vonuara, ndérprerjet e shérbimeve dhe ri-lidhjet;

2.6. Té gjitha shumat gé i nénshtrohen Tatimit mbi vlerén e shtuar (TVSH), do té
paraqgiten si njé shumé totale dhe TVSH totale qé e ka borxh konsumatori do té
paragitet ndaras.

Pérmbajta minimale e faturés dhe formati do té aprovohet nga Autoriteti.

Neni 30: Vérejtjet pér pagesé dhe ndérprerja pér mos-pagesé

Nga Ofruesit e shérbimeve kérkohet té |éshojné dhe dérgojné tek konsumatorét vérejtjet
si né vijim, né rast té mos pagesés sé ¢farédo fature né datén e caktuar té pagesés:

1.1. Vérejtja e paré duhet té obligojé konsumatorin té paguajé faturén brenda njézet
(20) ditéve té punés ose té pésojé ndérprerja e shérbimeve. Kjo vérejtje
specifikohet né faturé;

1.2. Vérejtja e dyté duhet té procedohet né kopje té forté, pérmes sé cilés obligohet
konsumatori té paguajé faturén brenda pesé (5) ditéve té punés ose té pasojé
ndérprerja e shérbimeve. Konsumatori do té ngarkohet me taksén pér kété
vérejtje sipas Urdhéresés tarifore né fuqi.

Vérejtjet pér pagesat e faturave gé iu ka kaluar afati, té cilat duhet té Iéshohen sipas kétij
neni, do té béhen me shkrim dhe té dérgohen tek konsumatorét né té njéjtén gjuhé né té
cilén éshté fatura gé i ka kaluar afati i pagesés;

Ofruesit e shérbimeve do té fillojné me procedurén e ndérprerjes sé shérbimeve pér
konsumatorét té cilét déshtojné té paguajné ¢farédo fature prej periudhés sé fundit té
caktuar pér kété géllim sipas vérejtjes té Iéshuar dhe té dérguar né bazé té kétij Neni dhe
sipas Rregulloreve né fuqi.

Neni 31: Metodat e pagesés sé faturés nga konsumatori

Ofruesit e shérbimeve do té informojné me shkrim konsumatorét pér metodat e pagesés
sé faturés té cilat duhet té kené pér géllim lehtésimin e pagesés sé faturés sa mé shumé
gé éshté e mundur dhe té cilat mund té pérfshijné, pagesén pérmes aparateve
automatike bankare dhe transferit bankar kur éshté e mundshme teknikisht dhe
ekonomikisht.

Ofruesit e shérbimeve do té krijojné lokacionet e pagesave duke pérfshiré zyret e tyre,
bankat lokale dhe/ose postat, té cilat duhet té jené sa mé afér qé éshté e mundur
vendbanimit dhe/ose vendit té biznesit té konsumatorit dhe té cilat duhet té punojné
gjaté ditéve dhe oréve té rregullta té punés.

Neni 32: Faturat e konsumatorit pér kontot e shuméfishta

Kur Ofruesi i shérbimeve faturon njé konsumator té vetém pér llogari té shuméfishta
fatura duhet té pérfshijé njé fleté pérmbledhése gé radhité secilin numér té kontos, emrin
e kontos, shumén e caktuar pér pagesé pér seciléen konto dhe shumén totale té
pagueshme nga konsumatori té pérmbledhur pér té gjitha ato konto.

Kur Ofruesi i shérbimeve pranon pagesé nga njé konsumator i vetém pér konto té
shumeéfishta pagesa duhet té i atribuohet kontove pérkatése.

Neni 33: Pajisja e konsumatorit me historiné e faturave té vjetra

Secili Ofrues i shérbimeve, né bazé té kérkesés sé njé prej konsumatoréve té tij, do té
ofrojé informatén e faturave té vjetra té atij konsumatori né té njéjtén gjuhé té pérdorur
pér léshimin e atyre faturave té vjetra.

Té dhénat minimale té siguruara né faturat e vjetra do té pérfshijné, té prezantuara né njé
format gé kuptohet lehté pér njé konsumator té nivelit mesatar pa ndonjé prapavijé
teknike, si vijon:

2.1. Specifikacionin e qarté té muajve dhe viteve té té dhénave té pajisura né
minimum prej dymbédhjeté (12) muajve, pérveg¢ nése konsumatori ka marré
shérbime pér njé periudhé mé té shkurtér se kjo; dhe

2.2. Shénim té garté té shumés pér secilén Faturé té ofruar gjaté periudhés me té
cilén kané té béjné té dhénat.

Ofruesi i shérbimeve mund té kérkojé njé pagesé né njé shumé té mjaftueshme pér té
mbuluar shpenzimet e arsyeshme administrative gé jané shkaktuar pér té gjitha kérkesat
pasuese pér historiné e faturave té vjetra té béra nga konsumatori i njéjté pér té njéjtin
lokacion té shérbimit brenda njé periudhe dymbédhjeté (12) muajsh.

Neni 34: Gabimet gjaté faturimit pér shkak té pakujdesisé

Ofruesi i shérbimeve do té pérmirésojé njé faturé né té cilén konsumatori éshté nén-ngarkuar
ose mbi-ngarkuar si pasojé e moszbatimit té tarifave té shérbimit ose gabimeve njerézore, dhe
do té kreditojé ose debitojé, varésisht nga rasti, llogariné e konsumatorit pér njé shumé té
barabarté me até si né gabim, brenda njézet (20) dité pune nga data kur éshté zbuluar gabimi
ose né rastin e kontestit me konsumatorin, jo mé voné se njézet (20) dité pune duke filluar nga
data kur kontesti éshté zgjidhur.

19



Neni 35: Mbingarkimi me paramendim nga Ofruesi i shérbimeve

Né rastin kur Autoriteti zbulon se Ofruesi i shérbimeve me paramendim ka mbingarkuar
Konsumatorin, Ofruesi i shérbimeve do té jeté i obliguar té atribuojé né llogariné e
Konsumatorit t& démtuar njé shumé gé éshté e barabarté me dyfishin e shumés totale té
mbingarkuar. Pérve¢ késaj, Ofruesi i shérbimeve do té paguajé kamaté, nése kjo e fundit
aplikohet, shuma e sé cilés pércaktohet nga ligjet né fugi, nése shuma qé duhet té dérgohet
nuk éshté atribuuar né llogariné e konsumatorit brenda njézet (20) ditéve té punés prej datés
né té cilén Autoriteti e ka vértetuar até gabim tek Ofruesi i shérbimit.

Neni 36: Nén-ngarkesa me mashtrim nga Ofruesi i shérbimeve

Né rast se Ofruesi i shérbimeve ka nén-ngarkuar konsumatorin si pasojé e mashtrimit dhe/ose
shpérdorimit me paramendim nga ana e konsumatorit duke vepruar vetém ose né
bashképunim me personelin e Ofruesit té shérbimit, brenda njézet (20) ditéve té punés gé nga
data kur konsumatori éshté zbuluar si pérgjegjés pér até veprim, konsumatori do té i paguajé
Ofruesit té shérbimeve shumeén e ploté pér té cilén éshté nén-ngarkuar ose né té kundértén do
té i ndérpritet Shérbimi. Pérve¢ késaj, konsumatori do té paguajé kamaté, nése kjo e fundit
aplikohet, shuma e sé cilés pércaktohet nga ligjet né fuqi, nése shuma gé duhet té i paguhet
Ofruesit té shérbimeve nuk realizohet brenda njézet (20) ditéve té punés prej datés né té cilén
éshté vértetuar gabimi.

KREU VII: FUSHATA E INFORMIMIT PUBLIK

Neni 37: Fushata e informimit publik e udhéhequr nga Autoriteti

1.  Autoriteti do té organizojé dhe udhéheqé fushatén pér informim publik me géllim qé té
informohet publiku lidhur me kartén e konsumatorit, kontratén pér shérbime, faturimin
dhe pagesén pér shérbime dhe ¢éshtjet tjera.

2.  Autoriteti do té informojé té gjithé Ofruesit e shérbimeve ashtu gé ata t& mund té marrin
pjesé né fushatén e informimit publik dhe do té kérkojné dhe/ose marrin parasysh

¢farédo kontributi dhe propozimi té ofruar nga Ofruesit e shérbimeve.

Neni 38: Fushata e informimit publik e udhéhequr nga Ofruesit e shérbimeve

1.  Secili Ofrues i shérbimeve do té publikojé informacionin e shpérndarjes sé kartés sé
konsumatorit té hartuar nga veté Ofruesi i shérbimeve dhe do té shpall nismén e
periudhés pér nénshkrimin e kontratés pér shérbime né zonén e shérbimit té tij.

2. Té gjitha materialet e pérdorura né ¢farédo fushate té informimit publik té udhéhequr nga
Ofruesit e shérbimeve do té:

2.1. Pérmbajné ose paragesin informata té sakta, té reja, té plota dhe jo
¢’orientuese;

2.2. Nuk do té pérzihen me c¢farédo reklame komerciale té béra nga Ofruesit e
shérbimeve pér ¢farédo géllime tjera pérveg nése éshté pércaktuar ose aprovuar
paraprakisht ndryshe nga Autoriteti;

2.3. Pérdoret gjuha e afért pér publikun e pérgjithshém pa ndonjé kualifikim specifik
teknik ose prapavijé dhe béhet né gjuhén ose gjuhét gé fliten mé sé shumti né
secilin regjion gjeografik qé mbulohet nga fushata e informimit publik brenda
zonés sé shérbimit;

2.4. Mos béhen referenca c¢farédo qofshin politike, racore, etnike, gjinore, seksuale,
morale apo fetare;

2.5. Shmanget prej bérjes sé krahasimeve té cilésisé sé shérbimeve dhe/ose
standardeve té shérbimeve me ato té ofruesve tjeré té shérbimeve;

2.6. Jeté né pérputhje me propozim materialet e dorézuara pér aprovim paraprak
nga Autoriteti; dhe

2.7. Jeté né pérputhje me ¢farédo rregullore tjetér té pércaktuar pér fushatat e

informimit publik, shpalljeve dhe/ose reklamave nga cfarédo ligji tjetér i
aplikueshém né Republikén e Kosovés, i mbikéqyrur nga mediat dhe/ose
autoriteteve tjera kompetente.
Fushata e informimit publik e udhéhequr nga Ofruesit e shérbimeve duhet té jeté né
koordinim me fushatén e informimit publik té udhéhequr nga Autoriteti sipas Nenit 37.

KREU VIII: ZBATIMI DHE DENIMET

Neni 39: Zbatimi

Autoriteti do té vézhgojé zbatimin e késaj Rregullore né bazé té raporteve té dérguara nga
Ofruesit e shérbimeve.

Autoriteti do té vézhgojé zbatimin e késaj Rregullore me ané té inspektimeve dhe
analizave dhe nga raportet e dérguara nga etnitetet dhe autoritetet kompetente.

Neni 40: Shénimet dhe raportet

Raportet pér Autoritetin: Secili Ofrues i shérbimeve do té pérgatisé dhe dorézojé raporte
tek Autoriteti, sipas kérkesave té Autoritetit kohé pas kohe.

Raporti i progresit: Secili Ofrues i shérbimeve duhet té dorézojé njé Raport, pér cdo muaj
mé sé largu deri mé datén njézet (20) té ¢do muaji vijues, lidhur me progresin e
nénshkrimit té kontratave pér shérbime me konsumatorét e saj, Iéshimin dhe arkétimin e
faturave pér shérbimet e ofruara. Formati i raportit kohé pas kohe specifikohet dhe
miratohet nga Autoriteti.

3.  Lokacioni dhe ruajtja e té dhénave: Té gjitha té dhénat do té mbahen né zyrén kryesore té
Ofruesit té shérbimeve dhe do té jené né dispozicion gjaté orarit dhe ditéve té punés pér
té u kontrolluar nga Autoriteti.

4. Periudha e mbajtjes sé té dhénave dhe raporteve: Té gjitha té dhénat dhe raportet e
parapara né kété Nen duhet té organizohen dhe mbahen nga Ofruesit e shérbimeve pér
sé paku pesé (5) vite nga data kur jané pérgatitur sé pari ose mbesin deri atéheré kur
ndonjé ligj tjetér i aplikueshém pércakton se ato duhet té mbahen pér ndonjé periudhé
kohore mé té gjaté né té cilin rast periudha e fundit e mbajtjes do té zbatohet.

Neni 41: Dispozitat ndéshkimore dhe administrative

Gjobat do té vihen sipas procedurave té krijuara me Rregulloren pér masat ndéshkuese té
léshuara, té ndryshuara dhe/ose té plotésuara nga Autoriteti kohé pas kohe.

Neni 42: Ankesat

1. Ofruesit e shérbimeve mund té ankohen tek Komisioni shqyrtues.
2. Ofruesit e shérbimeve gjithashtu mund té ankohen né gjykaté té Republikés sé Kosovés

pér ¢farédo vendimi té Komisionit shqyrtues qé éshté marré né ndonjé rast konkret sa i
pérket zbatimit té késaj Rregullore né pajtim me Ligjin Nr. 05/L -042.

KREU IX: TE NDRYSHME

Neni 43: Gjuhét

1. Kjo Rregullore miratohet dhe publikohet né gjuhét zyrtare té Republikés sé Kosovés.

2. Né rast té ndonjé mos pérputhjeje né mes té versioneve né cilat kjo Rregullore éshté
nxjerré, versioni né gjuhén Shqipe do té mbizotérojé.

Neni 44 : Dispozitat Shfugizuese

Me hyrjen né fugi té késaj Rregullore shfugizohet Rregulla pér Kartén e Konsumatoréve pér
Ofruesit e Shérbimeve té Ujit né Kosové (R04 /U&K) e datés 16 korrik 2010.

Neni 45: Hyrja né Fuqi

Kjo Rregullore do té hyjé né fuqi shtaté (7) dité pas nénshkrimit nga Drejtori i Autoritetit.

N

SHTOIJCA 1: PERMBAIJTJA MINIMALE E KARTES SE KONSUMATORIT

HYRIE
Pér Ofruesin e shérbimeve
Elementet pérbérése té kartés sé konsumatorit

QASJA NE SHERBIME TE UJIT
Té drejtat e konsumatorit

MIREMBAJTJA DHE VAZHDIMESIA E SHERBIMEVE

Té drejtat e konsumatorit

Ndérrimi i adresés sé konsumatorit apo pronarit té pikés faturuese brenda zonés sé
shérbimit

Té drejtat e Ofruesit té shérbimeve

FATURIMI | SHERBIMEVE TE OFRUARA
Té drejtat e faturimit pér shérbimet e pranuara
Té drejtat e konsumatorit né lidhje me tarifat

PAGESA E FATURAVE
Obligimet e konsumatorit ndaj pagesés sé faturave
Té drejtat e marrjes sé masave ndaj konsumatorit né rast té mos-pagesés sé faturave

UJEMATESI

Leximi i ujématésit

Obligimi i testimit té ujématésit
Mirémbajtja dhe zévendésimi i ujematésit

INFORMIMI DHE ANKESAT

E drejta e konsumatorit né Informim

Pérfshirja e konsumatorit

Privatésia e té dhénave té konsumatorit

Zyra e relacionit me konsumatoré/qendra e thirrjeve (24/7; numrat e telefonit)

SHTESA 1: Standardet minimale té shérbimeve té aprovuara nga Autoriteti pér Ofruesin e
shérbimeve

SHTESA 2: Detajet kontaktuese

SHTOIJCA 2: PERMBAITJA MINIMALE E KONTRATES PER SHERBIME

FAQJA E PARE
Té dhénat kryesore pér Ofruesin e shérbimeve
Té dhénat kryesore pér konsumatorin dhe objektin ku ofrohen shérbimet e ujit

KREU I: DISPOZITAT E PERGJITHSHME
Qéllimi
Pérkufizimet

KREU Il: SHERBIMET E UJIT TE OFRUARA
Sigurimi i shérbimeve té ujit
Cilésia e ujit té pijshém
Ndérprerjet e pérkohshme té shérbimeve té ujit
Ujématési
Té drejtat e hyrjes né pronén e konsumatorit

KREU IIl: FATURIMI DHE PAGESA E SHERBIMEVE TE UJIT TE OFRUARA
Tarifat
Fatura
Ankesa pér faturén
Pagesa e Faturés
Masat e ndérmarra ndaj konsumatorit pér mos-pagesén e faturave
Té drejtat e konsumatorit pér té u démshpérblyer

KREU IV: KUNDERVATIJET DHE ANKESAT
Kundérvajtjet ndaj konsumatorit né rast té ndérhyrjeve té paautorizuar
Ankesat e konsumatorit

KREU V: DISPOZITAT TJERA
Ndryshimi i kontratés
Pezullimi i kontratés nga konsumatori
Ndérprerja e kontratés
Zgjidhja e mosmarréveshjeve né mes té paléve
Afati i kontratés

